
демик-жазушы Мүхтар Әуезовке арнаіып отыр. Мүрасы мүхиттай 
терең кемеңгер жазушы, гүлача гаяым М. Әуезовтің өмір жолы 
университетімізбен тікелей байланысты бтганын әрқашан мақтан 
етеміз. Академик-жазуіиы университетіміздегі қазақ әдебиеті 
кафедрасының негізін цачауда зор еңбек сіңіріп, «Абайтану», «Қазақ 

мектебін қаіыптастырып, үлт руханиятының жыршысына айначган 
дарынды шэкірттер тәрбиеледі.

Еіді сүюдің, адач қызмет етудің гажап үлгісін көрсеткен 
Мүхтар Әуезов қаіамынан дәуір шежіресін көркем сөзбен кестаіеп, 
әдебиетіміздің ары мен абыройын асқақтатқан «Абай жолы», «Қилы 
заман», «Көксерек», «Қараіы сүлу» сынды гажап туындьиар шықты. 
Әуезовтің әр кейіпкері өз оқырманъшен біте қайнасып, замана ди- 
дарын дәл жеткізе білді. А. Байтүрсынов, М. Жұмабаев, Ж. Айма- 
уытов, М. Дулатов т.б. секпді аіаш арыстарының арман-мүддесі 
М. Әуезов цаламынан туган маңашіар мен зерттеулерде айқын 
көрінді. «Адаидың негізі -  эйеі», «Япония», «Ғьиым», «Манас» -  ңыргыз 
хащының батырлық эпосы» секһді еңбектерінде тек қазақ хащыныц 
гана емес, тұтас түркі әлемінің багыт-багдарына, үстанар жолы- 
на қатысты түжырым жасалынды. Ғүлама галътның халъщ ауыз 
әдебиетіне, қазақ эдебиетінің тарихына, манастануга және басқа да 
іргеіі тақырыптарга цатысты зерттеулері мен түжырьшдары күні 
бүгінге дейін теориячыц негіздеме ретінде басшылыща ачынып кечеді.

Мүхтар Омарханүлы Әуезовтің пьесачары ңазац театр 
өнерінің қачыптасып, кең цанат жаюына зор үлес қосты. Қазақ 
сахна өнерінің ачгашқы қойычымы болып тарих іиежіресіне жазыч- 
ган «Ецлік-Кебектен» бастап, күні бүгінге дейін көрерменнің 
көзайъшына айначып келе жатңан «Абай», «Айман-Шолпан», 
«Қарақыпшақ Қобычанды», «Қарагөз» секічді шыгармачары әлі де 
тачай үрпацқа рухани азьщ болары хақ.

Қазақ әдебиетінің темірцазыгына айналган Мұхтар Әуезов 
шыгармачары -үлт әдебиетінің гана емес, түтас әлем эдебиетімен



ФИЛОЛОГИЯ ҒЫЛЫМДАРЫНЫҢ ДОКТОРЫ, 
ПРОФЕССОР, ҚАЗАҚСТАН ҒЫЛЫМ АКАДЕМИЯСЫНЫҢ 

АКАДЕМИГІ МҰХТАР ОМАРХАНҰЛЫ ӘУЕЗОВТІҢ 
ОМІРІ МЕН ҚЫЗМЕТІНІҢ НЕГІЗГІ КЕЗЕНДЕРІ

1897 Мұхтар Омарханүлы Эуезов 28 кыркүйекте Шығыс Қазакстан
облысының Абай ауданындағы Бөрілі деген жерде дүниеге 
келеді.

1908 Семейдегі Камалиддин хазірет медресесінде окып, одан кейін
орыс мектебінің дайындык курсына ауысады.

1910 Семей калалық бес кластык орыс казына училищесіне оқуға
түсіп, соңғы класында оқып жүргенде «Дауыл» атты алғашкы 
шығармасын жазады.

1917 маусым айында Ойкүдык деген жерде «Еңлік-Кебек» пьесасын
с&хнаға шығарады.

1928 Орта Азия мемлекеттік университетінің аспирантурасына
кабылданады эрі Қазак ағарту институтында сабак береді.

1934-1961 С.М. Киров атыңдағы ҚазМУ-да үстаздык кызмет аткарады;

1941 «Абай» романын жазып бітіреді.
1943 кыркүйек айынан бастап Қазак мемлекеттік университеті казак

әдебиеті кафедрасына профессор болып орналасып, өмірінің 
сонына дейін сонда дэріс окиды;

1946 «Абай» романының екінші кітабын жазып бітірді.
Қазакстан Ғылым академиясы күрылғанда, оның толык 
мүшесі (академик, №1 куэлік) болып сайланады, филология 
ғылымдарының докторы, профессор атағы берілді.

1947 «Абай» романы жарык көрді.
1950 роман-эпопеяның «Акын аға» аталатын үшінші кітабы жарык

көрді.
1954 «Абай жолы» роман-эпопеясын түпкілікті аяктайды.

1955-1957 алты томдык тандамалы шығармалары басылып шығады.

1959 Төрт томдык «Абай жолы» роман-эпопеясы үшін Лениндік
сыйлыктың лауреаты атанды;

1961 27 маусымда Мүхтар Омарханүлы Әуезов Мәскеу каласындагы
ауруханада кайтыс болды.
Кезінде жазушынын өзі басшылык жасаған әдеби бірлестік осы 
жылдан бастап «Әуезов атындағы эдеби бірлестік» деп аталып, 
оның өмірін, шығармашылык кызметін, үстаздык үлагатын тдну 
мен танытудың үлкен мектебіне айналды.

Өмірхан ӘБДИМА Н ¥JIЫ,
фшологш және әлем тілдері факулътетінің деканы, 

фшология гылымдарыныц докторы, профессор

СӨЗ ӨНЕРІН ҚҰДІРЕТ Т¥ТҚАН Ғ¥МЫР

XX ғасырдағы қазақ әдебиетінің классигі, академик-жазу- 
шы Мұхтар Омарханұлы Әуезов -  қазақ әдебиетінің өркендеуіне 
өлшеусіз үлес қосқан ұлы тұлға болуымен бірге, қазақ эдебиеті 
тарихын зерттеуді жолға қойған гұлама ғалым, жоғары мек- 
теп шэкірттеріне дэріс оқыған ұлағатты ұстаз. Ол 1943 жылдан 
өмірінің соңына дейін Қазақ мемлекеттік университетінің филоло
гия факультеті қазақ әдебиеті кафедрасының профессоры ретінде 
ұстаздық қызмет етіп, жазушылықпен бірге ұстаз-ғалым ретінде 
жас ұрпақты тәрбиелеуге зор еңбек сіңірді. Ауыз эдебиеті, эдебиет 
тарихына қатысты ғылыми маңызы жоғары көптеген еңбектер жаз- 
ды. «КСРО халықтары әдебиетінен», «Қазақ фольклоры», «Абайта- 
ну» пәндерінен дэріс оқып, ғылыми-зерттеу жұмыстарын жүргізді. 
Жоғары мектепке арналған «Қазақ эдебиетінің тарихы (Фольклор)» 
(I том, 1950), академик-жазушы С. Мұқановпен бірігіп «Қазақ со
вет әдебиетінің очеркі» (1957) кітабын шығарды. Орта мектепке 
арналган оқулықтар жазуға қатысты. Жоғарыда аталған өзі оқыған 
пәндердің оқу жоспарларын жасап, осынау жалпы курстар мен арнау- 
лы курстарды оқытудың ғылыми-әдістемелік жүйесін жасап шықты. 
Сонымен бірге қазақ әдебиетінің тарихын зерттеу мен абайтанудың 
ғылыми мектебін қалыптастырды.

Мұхтар Омарханұлы Әуезов 1897 жылы 28 кыркүйекте қазіргі 
Семей облысының Абай ауданында (бұрынғы Шыңғыс болысы) 
дүниеге келген. Оның атасы Әуез -  ақын Абаймен сыйлас, дос-жаран 
болған адам. Бала Мұхтар атасы Әуездің тэрбиесінде өсіп, сауатын 
Абайдың қолжазба өлендерін оқып, жаттаумен ашқан. Мұхтар -  сөз 
өнерінің кұдіретін Абай поэзиясы арқылы ұғынған талант иесі.

Алдымен ауыл мектебінен оқыған Мұхтар оқуын Семейдегі 
мұсылман медресесінде жалғастырады. 1908 жылы 11 жасында 
Семейдегі бес сыныптық орыс гимназиясына оқуға түседі. Одан 
соң төрт жылдык мүғалімдер семинариясын бітіреді. Сол жылдары 
зерек ойлы талапты жас оқуын жақсы оқып, тиянақты білім алуы- 
мен қатар орыс, батыс әдебиетін қызыға оқып, мейірін кандыра су-

сындап, эдебиеттің көркемдік элеміне тұшына бойлап, өзі де әдеби 
шығармашылыкка алғашқы талпьшыстар жасайды.

1918 жылы ол кейінгі қазақ әдебиеті классиктерінің бірі 
Ж. Аймауытовпен бірге «Абай» журналының жарык көруіне елеулі 
енбек сіңіреді. Болашак казак әдебиеті классигінің баспасөз бетін 
көрген тұңғыш «туындысы» -  «Сарыарка» газетінде жарияланған 
«Адамдык негізі -  әйел» атгы макала болса, алғашқы көлемді 
көркем шығармасы -  1917 жылы жазылған «Еңлік-Кебек» пьесасы. 
1922 жылы ол бұл шығарманың драматургиялык көркемдік болмы- 
сын жетілдіре өңдеп, жанадан кайта жазып шығады.

Мұхтар Әуезов 1920 жылы Семейдегі «Казак тілі» газетінің жа- 
уапты редакторы болады. Сол жылы басты максаты руханияттык- 
ағартушылық, әдеби-мәдени іс-шараларды үйымдастыру болып 
табылатын «Ес аймак» қоғамын кұрады. Осы «Ес аймак» когамы 
көркемөнерпаздар үйірмесінің мүшелері -  Мұхаңның «Ел ағасы», 
«Бэйбіше-токал», «Еңлік-Кебек» сынды шығармаларынын алғашкы 
койылымын жүзеге асырушылар.

М. Әуезов 1922 жылы Ташкент мемлекетгік университетінде 
тындаушы болады. 1923 жылы Санкт-Петербург университетіне ау- 
ысып, оның филология факультетін 1928 жылы тамамдайды. Одан 
соң 1930 жылы Ташкенттегі Орта Азия мемлекетгік университеті 
шығыс факультетінің аспирантурасын бітіреді.

1930 жылы 17 кыркүйекте алашшыл үлтшьшдар ұйымының 
мүшесі деген айып тағылып, камауға алынган М. Әуезов Ташкентге 
үсталып, Алматы түрмесіне камалады. 1932 жылы 10 мамырда ашык 
хат жазып, «кателігін» мойындаған жазушы 22 мамырда түрмеден 
босатылады.

1920-30 жылдар аралығында жас жазушынын каламы канаттанып, 
шығармашылық шабыты қуатгана түседі. Жиырмасыншы жылдары ол 
көптеген макалалар жазып, энгіме жэне драмалык шығармаларымен 
таныла бастайды. Онын «Қорғансыздьвд күні», «Қыр суреттері», 
«Қьф әңгімелері», «Үйлену», «Сөніп-жану» т.б. әңгімелері 20-жыл- 
дарда жазылып, «Сыбанның моласында», «Текшенің баурайында», 
«Заман еркесі», «Кім кінэлі?» эңгімелері Ташкентгегі «Шолпан», 
«Сана» журналдарында жарық көреді. Сол жылдары М. Әуезов Се- 
мейде «Тан» журналын шығарушылардын бірі болады. Осы журнал- 
да жазушының «Жетім», «Барымта», «Кінэшіл бойжеткен», «Қаралы 
сұлу», «Ескілік көлеңкесінде» эңгімелері жарияланады.



Оның қазақ әдебиетіндегі соны құбылыс іспетті, озық үлгідегі 
туындылары ретінде танылатын «Қорғансыздың күні» әңгімесі, 
«Қараш-караш оқигасы» повесі осы жылдары жеке кітап боп ба- 
сылып шығады. 1930 жылдардан кейінгі Қазақ драма театрынын 
әдеби бөлімін басқарған тұстарда «Еңлік-Кебек» пьесасынан кейінгі 
«Бэйбіше-тоқал», «Қарагөз» тэрізді драмалық шығармалары театр 
репертуарьшан тұрақты орын адцы. М. Әуезов драматургиялык 
шығармаларында «Қарагөз» трагедиясының орны бөлек. Ол -  
1926 жылы Қазак театры ашылар түста драмалық шығармаларға 
жарияланған бәйгеде бірінші орын алған туынды.

XX ғасырдың отызыншы жылдарынан бастап М. Әуезов бірың- 
ғай кәсіби жазушылықпен айналысып, шығармашылык енбекке 
түбегейлі бет бұрады. Ел аралап, жер көріп, ел тарихына, ұлт тағ- 
дырына қатысты көптеген зерттеулер жүргізіп, оны өзінің жазу- 
шылық еңбегіне шыгармашылыкпсн пайдаланады. Орыс жэне батыс 
классикалык әдебиетін зерделей карастырып, эдеби зерттеулермен 
айналыса бастайды.

Жазушы 1928 жылдың басында «Қилы заман» повесін жа- 
зып бітіреді. Повесть сол жылы Қызылордадағы баспадан жарық 
көрді. Қазақ халкының 1916 жылғы ұлт-азаттык көтерілісінің та- 
рихи шындығы көркем бейнеленген бұл шығарма сол тұста қатты 
сынға ұшырап, эдеби шығармашылықтын «актаңдағына» айналған- 
ды. «Қилы заман» содан дэл 44 жылдан кейін қырғыз жазушысы 
Шыңғыс Айтматовтың қолдауымен, 1972 жылы Мәскеудегі «Новый 
мир» баспасынан жарық көрді.

30-жылдар М. Әуезов шығармашылығында драматургия жанры 
үшін жемісті жылдар болды. Олардың ішінде «Түнгі сарын», «Ай- 
ман-Шолпан», «Тартыс», «Тастүлек», «Қобыланды», «Хан Кене» 
сынды озық драматургиялық шығармалар бар. Бұл саладағы биік 
табыска жетудің негізі жазушының әлем драматургиясын жетік 
білуінен еді. Ол аударған У. Шекспирдің «Отеллосы» мен «Асауға 
түсауы», Н. Гогольдің «Ревизоры», т.б. ең шебер аудармалар ретінде 
бағаланды. Олар өз кезінде М. Әуезовтің драматург ретінде қалып- 
тасуына зор әсерін тигізгені шындық.

1936 жылы «Қазақ әдебиеті» газетінде «Татьянаның сахарадағы 
эні» атты әңгімесін жариялаудан кейін, М. Әуезов шығармасындағы 
Абай дэуірі басталды. Алдымен «Абай» трагедиясы жазылды. Онан 
соң 15 жыл жазған 4 кітаптан тұратын әлемге эйгілі «Абай жолы»

дүниеге келді. «Абай» романына 1949 жылы Сталиндік сыйлык, 
«Абай жолы» эпопеясына 1959 жылы Лениндік сыйлык берілді. Бүл 
4 томдык роман-эпопея -  Қазак эдебиетінің элем мойындаған үлкен 
жеңісі. М. Әуезов 1961 жылы дүниеден озды.

Мұхтар Әуезовтің алғашқы энгімесі -  «Қорғансыздың күні». 
«Қорғансыздың күні» әңгімесінде зорлыкшыл Ақан болыс пен оның 
аткосшысы Қалтайдьщ күндерін әрең көріп отырган жетім-жесірге 
көрсеткен қорлығы мен зорлығы шынайы суреттеледі. Жас қыз 
Ғазизаға жасалған жан түршігерлік хайуанға тэн іс-әрекет уакыт, 
қоғам шындығының нақты айғағы іспетті көркемдік шешім арқылы 
ашылған. Замана кұрбанына айналған қорғансыздар такырыбы 
оның өзге де шығармаларына аркау болды. «Жуандык», «Ескілік 
көлеңкесі», «Жетім», «Кім кінәлі?», т.б. эңгімелерінде коргансыз 
жандар тағдыры суретгеледі. М. Әуезов теңсіздікті, эділетсіздікті 
басты кейіпкерлердің әрекетін, мінез-кұлкын көрсету аркылы ғана 
емес, ішкі жан дүниесіне, психологиялық әлеміне терең бойлау 
аркылы көркем бейнелей алды.

20-30 жылдары М. Әуезов «Қараш-караш оқиғасы», «Көксерек», 
«Қилы заман» повестерін жазды. «Қараш-караш окиғасындағы» ба
сты кейіпкер Бақтығүлдың іс-эрекеті жазушының корғансыз кейіп- 
керлерінен мүлде бөлек. Бұрынгы эңгімелердегі корғансыздар 
тагдырға көнген, мойынсынған жандар болса, Бактығүл -  карсы- 
лыкшыл тұлға. Оның мінезі тағдырдың киындығына карсы шыккан 
күрес кезінде калыптасады. Сэт, Сэлмен сиякты байлардан корлык 
көріп, Жарасбай байдан пана таппак болған Бактыгұл өз кателігін 
кейін түсінеді. Өйткені олардың бэрі киянатшыл қоғамның өкілдері 
еді. Оларды толгандыратын өз малының, өз жанынын қамы. Өзге 
дүние өртеніп кетсе де, оларға бэрібір. Өзгеге жанашырлык көрсету
-  оларға жат күбылыс. Әуелде сырты күлген Жарасбайдың ракы- 
мына сеніп калған Бактығұл өзін барымташы ретінде үстаған 
иесінің саткьгадығын көреді. Оның шын бейнесін таниды. Ашынған 
Бактығұл Жарасбайды атып өлтіріп, кегін алады. Бұл жай ғана 
жауыздыкка жауыздық емес, әділеттік жолындағы күреске үмтылыс, 
соны танытатын іс-әрекет. Күрес жалгасының белгісі -  Бактығүлмен 
түрмеде бірге жатқан кішкентай баласы Сейіт. Жазушы оны былай 
білдіреді: «Окуға үғымды, ерекше талапты момын кара бала болашак 
заманның белгісіз бір жарығына осы абакты ішінде сенген көңілімен 
күн санап ержетіп келеді».



М. Әуезовтің болған оқиға негізінде жазылған «Қараш-қараш 
оқиғасы» шыгармасы -  өмір шындығынан көркемдік шындық 
туғызатын туынды.

Осы жылдары М. Әуезов көлемі шағын «Көксерек» повесін 
жазды. Символдық мэні бар бұл туындысында жазушы адам мен 
табиғат арасындағы байланыстың болмысына бойлап, сан қатпарлы 
ғажабы мол кұбылыстың кұпиясын ашуды мақсат тұтады. Адам мен 
табиғат арасындағы өзара карым-қатынас адамгершіліктің жұмбак 
иірімдерін психологиялык дэлдікпен шешуге мүмкіндік туғызады. 
Бұл қазақ эдебиетіндегі тың тақырып еді. Қоғам қатыгездігі мен 
адам катыгездігі мұнда өзгеше бір символдық мэнге ие болған. Бала 
Құрмаш пен Көксерек тағдырындағы ұксастык осыны меңзейді. 
Мейірім мен катыгездік күресі -  шығарманың негізгі аркауы. Дала 
тағысы Көксерек катыгездікке қатыгездікпен жауап береді. Мұнда 
Джек Лондонның «Ақ азу» атты шығармасының сарыны бар. Бірак 
«Көксерек» -  таза казақ дүниетанымын танытатын шығарма. Жэне 
ол өмір шындығынан ойып алынып, аса ірі білгірлік танымынан 
туған, асқан шеберлікпен, көркем суреткерлікпен жазьшған.

«Көксерек» -  М. Әуезов шығармашылык болмысының терең, 
суреткерлік табиғатының жұмбак сырлы, көркемдік элемінің мол 
қатпарлы екендігінің накты айғағы.

М. Әуезов барлығы 32 пьеса жазған. Олардың ішінен екі 
шығарманы ерекше атауға болады. М. Әуезовтің драматург ретіндегі 
дарынын танытқан да, оның классикалык дүниесі ретінде мэңгілік 
мұра болып сакталатын да -  «Еңлік-Кебек». «Еңлік-Кебек» -  қазақ 
драматургиясының маңдайалды туындысы.

«Еңлік-Кебек» Семей өңіріндегі Шыңғыстауда XVIII ғасырда 
орын алған тарихи окиға негізінде жазылған. Кебек пен Еңлік бір- 
бірін сүйеді. Бірак Еңлікті бұрын басқа біреуге атастырып қойған. Екі 
жас Шыңгыстауға қашып паналайды. Ру басшылары оларды іздеп та- 
бады. Екі жасты ат кұйрығына байлап өлтіреді. Артында кішкене сэби 
қалады. Бұл -  тарихи шындық. Пьесада осы окиға негізге алынады.

Бірін-бірі сүйген екі жастың еркіндік іс-әрекетін жақтырмаған 
екі рудың билеушілері олардың тағдырын дауға салады. Билер ата 
салтты бұзған екі жасты өлім жазасьша кеседі. Автордың көркемдік 
қиялынан туған кейіпкерлер — сұлу кызға ессіз гашық аңғал ба
тыр Есен, Еңлік тілектесі -  қойшы бала Жамал жэне т.б. Олардың 
әрқайсысы өз орнын тауып тұрған образдар. Бірі елдің ер Кебекке

жэне ар-намысын жоғары ұстаған Еңлікке деген жанашырлығы, 
енді бірі оларға деген қарсылығы арқылы өздерін-өздері айқындап 
отырады. XX ғасырдың басында пайда болып, элі орныға қоймаған 
жанрда жазылған бұл шығарма -  М. Әуезовтің тыңға түрен салған 
шығармашылық ізденісі.

Ескі эдет-ғұрыптың кұрбаны Қарагөз тағдыры драматургтің 
«Қарагөз» трагедиясына арқау болған. Сонымен бірге шығармада 
өнер адамының еркін өмір сүре алмай, арманда өткен тағдыры, 
кер заманның әділетсіздігімен арпалысы көрсетілген. Пьесадағы 
сүйгеніне қосыла алмай, дертке шалдыққан Қарагөз, өнеріне өріс 
таппай, сүйгенінен айырылған Сырым трагедиясы кімді болсын 
бейжай қалдыра алмайды. Көркем тіл, жан тербетер нэзік лиризм 
пьесаның өн бойына өзгеше жылылык береді.

М. Әуезовтің «Абай жолы» роман-эпопеясы -  элемдік сөз өне- 
ріне қосылған асыл мүра. Өзінің шығармашылық ғүмырының ши- 
рек ғасырын арнаған бұл ұлы туындысын жазушы көп ізденіс, терең 
зерттеу, ұзақ дайындықтан кейін жазды. Яғни М. Әуезов Абайға бүкіл 
ғүмырын арнады десе болғандай. Қазақтың үлы ғалымы Қаныш 
Сәтбаевтың сөзімен айтқанда, «жарты ғасырлық қазақ өмірінің эн- 
циклопедиясын жасап шықты» деуге тұрарлық үлы шығарма.

Роман-эпопея Абай жайлы болғанымен, ол бүкіл қазақ қоғамы- 
ның жарты ғасырлық даму жолымен бірлікте алынып көрсетіледі. 
Кең қүлашты суреткер Абайдың өсу жолы арқылы ұлтымыздың ру- 
хани өсу жолын көз алдымыздан өткізеді. Абайдың азамат, ақын, 
ел тұтқасы биігіне көтерілуі қоғам дамуымен катар өріледі. Төрт 
томдық эпопеяның эр тарауы Абай өмірінің эр кезеңін суреттейді. 
Жас Абай, ақын Абай, аға Абай, дана Абай! Міне, Абай образы осы- 
лай күрделене түседі.

Бірінші кітап бала Абай, жас Абайдың адамдық, адамгершілік, 
ақындық негізінің қалануын ашады. Ол -  өскен орта, ұлттык 
тәрбие, өмірдің ащы-түщысын көргенінен, көңіліне түйгендерінен 
қалыптасады. Елге билігін жүзеге асыруда қатыгездік танытатын 
әке қаталдығын өз жүрегінен алыстатуы, эже мен ана мейірімінің 
шуағы, Тоғжан сезімінің бүкіл ғүмырына дэру болар тазалығы -  
бәрі-бәрі тоғыса келіп, Абайды азамат, ақын ретінде қалыптасуға 
алып келеді.

Екінші кітапта біз ақын Абайды, өз поэзиясымен адамгершілік 
рухын себуге арнаған азамат Абайды танимыз. Бүған айрықша эсер



еткен өз халқын терең тануы және өзге жұртта бар озық үлгіден 
үйрене отырып, оны өнеге етіп шашуы.

Үшінші, төртінші кітаптардан қоршаған ортаның келеңсізді- 
гімен, адамдықгы алға қойған ұлы мұратына кедергі келтірмек 
болған дұшпандарымен күрескен қайраткер, ақын, дана Абайды 
танимыз. Абай -  дэуір түлғасы, оның өмір жолы -  дэуір айнасы. 
XIX ғасырдың соңғы ширегіндегі қазақ қоғамының бүкіл тыныс- 
тіршілігі ұлы данышпанньщ өмірімен өзектес алып көрсетіледі. 
Оның танымы, терең ой-пікірі, ұлтын өрге сүйреген сана-сезімі, 
көңіл күйі дэуір келбетімен ұштастырыла суреттеледі. Азамат Абай
-  үлт даналығының, акын Абай -  ұлт рухының жемісі. Осының бэрін 
бірлікте алып, көркемдік келісімін тапқан Мұхтар Әуезов -  мэңгілікке 
жалғасқан рухани биіктік өлшемі.

«Абай жолында» сан алуан образдардың бай галереясы 
жасалған. Қазақ қоғамының XIX ғасырдың екінші жартысында өмір 
сүрген түрлі әлеуметтік топтардан шыққан типтік бейнелері мен 
түрлі характерлері бар мүнда.

Романның басты кейіпкері, орталық тұлға -  үлы Абай. Абай 
өмір жолы күнделікті тіршілікпен шектеліп кала алмайды. Ол жол
-  өсу, даму жолдары. Ойшыл ақынның ой-сана өрісінің өсу жолы. 
Ол жалаң ғана баяндалып қоймай, кейіпкердің жан дүниесіне, ішкі 
сезім иірімдеріне, мінез-құлық астарына бойлау арқылы ақынның 
көркем образы жасалады. Ақын болғандықтан да, романда Абайдың 
ішкі толғанысы, көңіл күйі, шабытты шақтағы тебіренісі кеңірек 
көрініс табады.

Абай танымы -  өзгеше таным. Ол айналадағы қоғамдық өмірге, 
құбылмалы өмір құбылыстарына ақындық сезіммен қарайды, 
азаматтық көзбен таниды. Сондықтан да ол қашанда халықпен бірге. 
¥лтының бүкіл қайғы-мүңы мен қасіреті Абай жүрегіне батады. 
Ақынды толғантқан жай -  халқын отар хаддегі қасіреттен құтқару 
жолы. Абайдың үлылық тұлғасы осыдан бастау алады.

Халықтың Абайға деген сүйіспеншілігі нақты көрсетіледі. Оның 
досы Ербол, қарт Дәркембай, өжет Базаралы -  Абай қадір түтқан 
халық өкілі. Олар Абай түлғасымен эр қиырдан тоғысады. Ербол -  
Абайдың жастан өскен досы, ақылшысы, сырласы. «Мұңдасарға 
бұл қазақтан жан таппаған» Абайдың қарапайым халықтан тапқан 
данагөйі -  Дәркембай. Бұлар Абайдьщ халқымен тығыз байланысы- 
ның, халық қамқоры ретіндегі азаматтығының куәсі.

Абайдың ел азаматына еткен ықпалы Базаралы сияқты батыр 
мінез азаматтарға еткен эсері арқылы анықталады. Дала көкжалы 
бойындағы, мінез-қүлқындағы артық-кем түсты жөнге салушы, 
ақыл-кеңес беруші -  Абай. Сол арқылы оның данагөйлік қыры ашы- 
ла түседі.

Шығарманың көп бөлігінде Абайдың ақын болып қалып- 
тасуы суреттеледі. Абай ақындығының өнеге алар, өріс кеңейтер 
үш тұғырлы тірегі -  үлттық сөз өнерінің, шығыс поэзиясының, 
орыс-батыс эдебиетінің эсері терең ашылады. Романда Абайдың 
ақындығы мен сазгерлігі, азаматтығы мен күрескер қайраткерлігі 
біте қайнасып, біртұтас бүтіндік тапқан. Абай тұлғасының дем берер 
қуаты, ақынның сенер үміті -  халық.

Эпопеяда кездесетін өзге де образдар мен бейнелер өзіне тэн 
ерекшеліктерімен көрінеді. Ол туралы Ғабит Мүсірепов былай дейді: 
«Сүйіндік -  жалтак, Байдалы -  табанды, қырыс адам. Бөжей -  сыр бер- 
мес. Қаратай -  жеңген топтьщ қасында. Майбасар, Жұмағұл, Тэкежан, 
Қамысбайлар -  патша үкіметінің жасаған болыстығьшьщ маңында 
болатын мансапқорлар. Зере -  ел анасы, ¥лжан -  соньщ жалғасы. 
Бүлардың бэрінің жиынтьіғы, сақасы сияқты Қүнанбай -  сонша сұм, 
сонша аруақты, сонша бір кесек образ. Қүнанбай -  елдің ескі ойы болса, 
Абай -  елдің алысты болжай алған, ілгері сүйреген ойы». Мұны өте дэл 
айтьшған эр кейіпкердің қысқа сипаттамасы деуге болады.

Романдағы шебер жасалған аса күрделі образдың бірі -  
Қүнанбай бейнесі. Ол -  өмір танымы мол, дала саясатының әдіс- 
айласын терең меңгерген, билік тізгінін қолдан шығармау үшін 
нендей қатыгездікке болса да бара алатын, айлакер де қатал жан. 
Құнанбай -  тағдыр соққысын тайсалмай қарсы алатын батыл да 
батыр бейне. Ол заманының өтіп бара жатқанын жақсы біледі, біле 
тұра ашына айқасқа шығады. Елді Қүнанбайша билесін деп билікті 
Абайға үстатпақ ниеті -  Қүнанбайдың эріден ойлайтын ақылды адам 
екендігінің белгісі.

Қүнанбай жолының жеңілуі -  Абай жолының нұрлылыгын та- 
нытады. Романда Қүнанбайдың қүлдырау, Абайдың өрлеу жолы 
толық ашылған. Мүны кезінде Ғ. Мүсірепов дэл басып тауып айтқан 
еді: («Қайтқанда», «Қат-қабатта», «Шытырманда», «Бел-белесте», 
«Өрде», «Қияда» деген эр бөлімнің аттарын бір-біріне жалғап, бір 
саты етсең -  өрге шығып келе жатқан Абайдың жолы, сонымен 
бірге аяғынан басына қарай оқысаң -  бүл жоғарыдан ылдилап келе



жатқан Құнанбайдың жолы болып шығады. Сонда Абайдың жолы 
-  «қайтқанда, қат-кабатта, шытырманда, бел-белесте, өрде, қияда» 
болып шығады да, Қүнанбайдың жолы -  «қияда, өрде, бел-белесте, 
шытырманда, қат-кабатта, қайтқанда» болады. Бірі -  көтерілу, бірі -  
түсу, төмендеу жолы. Үшіншіден, бұл -  Құнанбай тобының да, Абай 
тобының да жолы». Роман-эпопея -  өз бойына роман жанрының 
барлық қасиетін үйлестірген өте көлемді шығарма. Мұнда психоло- 
гиялық, әлеуметтік, философиялық, т.б. роман жанрының белгілері 
көрініс тапқан. Роман кейіпкерлері -  көп қырлы. Мазмұны -  кең 
көлемді.

Романның тілі де аса бай. Дэуір тынысын нақты жеткізу мақса- 
тында автор бай тілдік материалды қолданысқа енгізген. Ағып тұрған 
шешендік те, жоғары пафостағы өрт-жалын монолог та, ұстайтын 
жерін андып баққан сөз сайыс та мұнда жетерлік.

Әр кейіпкердің, эр топтың өзіндік сөйлеу мәнері, сөз сапта- 
сы ерекшеленіп-ақ тұрады. Құнанбай тобының сөзі -  тақпақты 
үрдістегі, өткір тартысқа бейім, сан ғасырлар бойы қалыптасқан 
дэстүрлі шешендік үлгідегі сөз. Ал Дэрмен, Мағауия, Кэкітай сынды 
жастардың өрелі мэндегі, жоғары мәдениетке бейімделген сөйлеу 
мэнері жаңашыл лебімен ерекшеленеді. Бұл -  Абай мектебінен нэр 
алған тағылым жемісі. Романда адамньщ көңіл күйімен астасқан 
табиғаттың естен кетпес керемет те әсем суреті молынан орын алған. 
Бүл -  жазушының суреткерлік шеберлігінің құдіретінен жаралған 
сұлу өрнектер.

Жалпы, «Абай жолы» роман-эпопеясы -  қазақ әдебиетінің ғана 
емес, элемдік әдебиеттің де үздік туындысы. Ол қашанда, қай кезең- 
де болсын классикалық шыгарма болып қала береді.

¥лы  жазушының шығармашылық өмір жолын түйіндей келе ай- 
тарымыз, Мүхтар Омарханүлы Әуезов -  өз шығармаларының көр- 
кемдік элемімен қазақ эдебиетінің «алтын ғасырына» баланған тұтас 
дэуір сөз өнерінің қүдіретін асқақтатқан творчестволық түлға. Ал 
оның шығармашылық мүрасы -  қазақ эдебиетін элемдік руханият 
кеңістігінің төріне оздырған ұлы туындьшар.

